
A noite de San Xoan o 23 de xufio, coincidindo co solsticio de veran, realizanse
dende antigo festas e practicas rituais en diversos lugares do mundo,
especialmente arredor das fogueiras. Tratase dunha celebracién ancestral, na
que diferentes culturas festexan que o sol esta no seu punto méis alto e os dias
son os méis longos do ano.

En Galicia, a festa de San Xoan é unha das datas antropoloxicamente mais
interesantes: noite de comida, bebida, musica e baile ao redor do lume, de
fomento das relacién vecinais, rito iniciatico para os mozos, catarse colectiva, e
tamén de fusion coa natureza, contraposicion entre o ben e o mal, o sol e a lUa,
e os humanos e os seres fantasticos como trasnos, meigas, fadas e bruxas, que,
tal e como nos contan as lendas, saen dos seus refuxios na noite Mais curta e
misteriosa do ano. Asi, e para previr o poder desas forzas liberadas na méxica
festa de San Xoan, multitude de ritos intentan esconxurar os maleficios e
invocar & proteccion dos elementos naturais: saltar as fogueiras —~chamadas
“cacharelas” na zona de Santiago-, pofier un ramo de herbas na porta da casa
para protexerse das meigas, lavarse ao abrente en mananciais ou con auga de
flores, etc. En definitiva, unha gran festa de participacién vecinal para celebrar a
chegada do veran e o reinado do sol, baixo unha férmula tradicional que nos
conecta coa historia pasada e coa nosa rica identidade cultural, nunha
atmosfera de maxia e encantamento para desfrutar en comunidade.

RECOMENDACIONS:

*A véspera de San Xoan lembra “facer o cacho” collendo auga de sete fontes,
apanar por libre as tUas Herbas de San Xoan nas zonas verdes da cidade ou
mercalas durante a mafa no Mercado de Abastos.

*Planifica o teu San Xoan en Compostela e aproveita o servizo de balde do Tren
Cacharelo para moverte e descubrir as sardifiadas, fogueiras e actividades dos
barrios.

*A noite do 23 ao 24 mantente a unha distancia prudencial do lume para evitar
as faiscas e prescinde das fibras sintéticas na tUa vestimenta. Opta por calzado
comodo e roupa axustada, vella ou seminova de algodén que non te importe
que se impregne do cheiro a fume e sardifias & brasa. Intenta reducir os teus
residuos, fai uso dos colectores de lixo e, sobre todo: salta as cacharelas con
sentidifio!

O lume: Conta unha lenda que o paporrubio trouxo o lume dende o sol. Consi-
derado como ente sagrado, protector e purificador, que debe ser coidado para
que non esmoreza, o lume é o protagonista fundamental da celebracion do
solsticio de veran e, por tanto, tamén da noite de San Xoan.

*Saltar as cacharelas: Na noite do 23 de xufio as lumaradas purificadoras
inundan cidades, vilas e aldeas. O seu méxico poder serve para esconxurar
doenzas, males e meigallos, e procurar sorte, favores e predicions. Para conse-
guir as bondades do lume, debe saltarse por riba das fogueiras un nUmero
impar de veces pasada a medianoite. Adoita facerse 3, 5, 7 ou 9 veces nunha
auténtica catarse colectiva. Numerosas asociacions, colectivos e comunidades
vecinais realizan nas rdas e prazas de Compostela cacharelas de San Xoan:
o percorrido por elas garante un ambiente auténtico, que adoita estar ameniza-
do con musica ao vivo, baile, bebida e comida (vifio, sardifias, chourizo, churras-
co, empanada, etc).

*O fume: O fume preserva a persoas e animais de posibles maleficios e mal
de ollo. O seu poder purificador transfirese mesmo as cinzas, que se gardan
para protexer das treboadas e favorecer as relaciéons humanas e comerciais.
Existia o costume de afuma-lo gando na noite de san Xoén para protexelo do
meigallo, asi que imbuirse do arrecendo das fogueiras aporta un plus de protec-
cién aos rituais que se cumpran na noite de festa.

*Ver bailar o sol: No abrente do 24 de xufio, dia de San Xoan, o sol baila de
ledicia xunto & lUa e, ao seu compés, danzan con eles todas as meigas do
universo. Para contemplar este fenémeno, existe a tradicién de subir a un lugar
elevado na amariecida para ver bailar o sol na sta méxica saida. Pola sUa
especial significacion, recoméndase o Pico Sacro (Boqueixén) ou o monte
Pedroso (Santiago de Compostela), para desfrutar desta especial alborada.

A auga: £ o elemento fundamental para a vida e “lava” tanto a sucidade como
as enfermidades. Desempefia no San Xoan un papel simbdlico-ritual, porque
nesa noite acada propiedades purificadoras para a alma e o corpo superiores
as do resto do ano. Por este motivo, hai que acudir a rios, fontes e mananciais
-preferentemente os mais achegados a mosteiros e santuarios, que transfiren
a sUa sacralidade & auga- para practicar certos rituais maxicos.

*Facer o cacho: Existe o costume de recoller auga de sete fontes o dia 23 para,
pola noite, deixala ao orballo con herbas de San Xoan e aproveitar ao dia
seguinte as sUas propiedades milagreiras.

*O orballo: E considerado salutifero e purificador, polo que compre deixar baixo
os seus poderes as prendas de 4, cobertores e incluso gando, sendo ademais
acaido para sortilexios adivifatorios e preventivos.

*As fontes: As lendas falan de que nas vellas fontes viven mouras e fadas,
virxes e lavandeiras, asi como seres do mal que s6 poden sair dos seus refuxios
na noite de San Xoan. Existe a crenza de que beber nelas mais alé da medianoi-
te pode xerar doenzas, pois a auga estd durmida. Polo contrario, as augas
recollidas en sete fontes pouco antes da amariecida tefien propiedades
salutiferas, alongando a vida e sendo inmellorables para levedar o pan.

*A flor da auga: A mellor auga € a que se recolle xusto ao abrente do dia 24, a
denominada “flor da auga”. Esta dotada de poderes especiais, sobre todo para
as persoas que se laven con ela, apropiandose asi dos poderes méaxicos que
adquiriu durante a noite, e obtendo dela unha auténtica panacea de saude e
beleza. A “flor da auga” é aquela que se recolle dunha fonte no mesmo intre en
que o sol empeza a raiar, incidindo nas stas augas. Atopamos aqui a conxun-
cion de dous elementos antagénicos reférzandose, a auga e o sol-lume, que
conseguen coa sUa unién unha auga idénea para loitar contra os males do
corpo, pero tamén para “levar as meigas”, simbolo do mal na noite de San Xoan.

As prantas e 0 mundo vexetal: Relacionadas con valores protectores e sanda-
dores, hai unha grande variedade delas empregadas nos rituais destas datas,
pero destacan as que recenden, en contraposicion as que cheiran, asociadas as
bruxas: dedaleira, rosa silvestre, fitncho, codeso, fento, trobisco, espadana,
malva, artemisa, sabugueiro, carballo, ameneiro, etc.

*Auga de herbas de San Xoan: A véspera do 24 hai que apafiar as “sete herbas
de San Xoan”: fento, fiuncho, xesta, malva, romeu, herbaluisa e herba de San
Xoan. Coémpre deixar estas plantas e flores nunha talla con auga & intemperie
durante a noite, expostas ao orballo, e lavarse con elas na mana seguinte (en
certas zonas este lavado faise mirando cara o nacente, para recibir as primeiras
raiolas do sol). Deste xeito bUscase curar e previr enfermidades cuténeas e
rexuvenecer a pel.

*Propiedades premonitorias das herbas de San Xoan: Deixadas sobre unha
mesa durante toda a noite, se & manéa seguinte estan verdes e frescas agoiran
prosperidade na casa; se murchan, anuncian infortunios.

*Proteccién polas herbas de San Xoé&n: As herbas maxicas de San Xoan
protexen a casa contra as meigas (que nesta noite andan especialmente
ceibes), si se colocan nas portas e ventas. Esta propiedade protectora consér-
vana durante o resto do ano: hai que secalas e dependuralas logo nalgin lugar
da morada para evitar a entrada das meigas. O mundo vexetal, simbolo da
forza rexeneradora da natureza, convértese asi en protector da casa, unidade
social, econémica e cultural fundamental da Galicia rural.

REFERENCIAS ESPACIAIS '
1. Praza de Mazarelos. Festival de San Xoan
2. Granxa do Xesto (féra do mapa)
3. Selva Negra (féra do mapa)

4. Parque do Paxonal

5. Mercado de Abastos

6. Alameda

7. Ensanche

8. Parque da Almaciga

9. Parque de la Mdsica. Vite

10. A Peregrina (féra do mapa)

1. Larafio (féra do mapa)

12. Villestro (féra do mapa)

FONTES
13. Fonte da Porta da Trinidade

14. Fonte da Virxe da Cerca

15. Fonte de Basquifios

16. Fonte de Porta do Camifio

17. Fonte de San Martifio Pinario

18. Fonte de Santa Clara

19. Fonte de San Roque

20. Fonte de Santo Antonio

21. Fonte do Santo Domingo de Bonaval
22. Fonte do Campifio de San Francisco
23. Fontes de San Lourenzo

CACHARELAS #*'
24. Conxo (Centro Civico)

25. Castifeirifio (Asoc. Sandra Priego Rial e Asoc. Amigos do

Castifieirifio)

26. Marrozos (féra do mapa)

27. Sar

28. Ponte de Sar

29. Carballeira de San Lourenzo

30. Galeras

31. Ruela de Xerusalén

32. Praza de San Paio de Antealtares
33. Praza de Salvador Parga

34. Cruz de San Pedro

35. Praza 8 de marzo

36. Santa Marta. Praza Escultor Ferreiro

PARADAS TREN CACHARELO  gie g e
37.CGAC

38. Burgo das Naciéns

39. Carballeira de San Lourenzo

40. Avda. Xoan Carlos |

TALONARIO DE SORTILEXIOS PARA
A NOITE DE SAN XOAN

Pasada a medianoite escolle unha cacharela de Santiago de
Compostela e saltaa un nimero impar de veces superior a tres
recitando este popular dito ritual para espantar os males e os

meigallos:
“Salto por riba, cadela nin can,
do lume de San Xoan, nin bicho vivinte,
para que non ime moroa, que ande polo chan.”

Escribe nos seguintes espazos o nome daqueles/as que te
pretendan namorar, recértaos por separado, enrélaos ben e
bétaos nun vaso con auga a noite do 23. A mana de San Xoan o
nome que apareza desenvolto revelarad con quen quedaras!

Escribe os teus males e bétaos as cacharelas para deixalos
atras:
Doenza do corpo:

Escribe os teus males e bétaos &s cacharelas para deixalos atrés:

Doenza do espirito:



